
Murinedda mia a tacconis e gunnedda 

Ses arris’e beffa de sa Panghiscedda 

 

   Murineddu miu ti banta bonu basciu 

   No ses in S’Arrodia ca sonas che caddaxiu 

 

       Bai in ora bona it’e fantasia 

       E chini d’a’ bia a Murinedda mia 

 

Murinedda mia, da bollu giovonedda 

Ma cali Arrodia, frastigiu in Bachiscedda 

 

   Murineddu miu, du bollu forti e sanu 

   E su prus arriccu de tottu Campidanu 

 

       Bai in ora  ……………………………………… 

 

Murinedda mia seu omini de sattu 

No t’apu mai biu sciacuendi unu prattu 

 

   Murineddu miu gei ses pagu mandroni 

   Ses sempri setzi e crocca in donnia culungroni 

 

       Bai in ora  ……………………………………… 

 

Murinedda mia cantu ses bella e lada 

De Sinnia conoscis furrius e corronadas 

 

   Murineddu miu no cretas a sa genti 

   Ca seu prus pulia de pipia ‘notzenti 

 

       Bai in ora  ……………………………………… 

 

Murinedda mia tui no d’as a crei 

As’essi sa regina chi ti coja cun mei 

 

   Murineddu miu no ti fatzu dolori 

   Deu ti portu in coja e biveus cun amori 

 

       Bai in ora  ……………………………………… 

 


